
ᑲᑎᒪᔾᔪᑎᕕᓃᑦ ᐊᕐᕋᒍᑕᒫᖅᓯᐅᒻᒥ ᑲᑎᒪᓂᖃᖅᑎᓪᓗᒋᑦ ᐃᓚᒋᔭᐅᔪᑦ 
ᓄᓇᕗᒥ ᓱᒃᑲᔪᒃᑯᑦ ᖃᕆᓴᐅᔭᓕᕆᔨᒃᑯᑦ ᐱᕙᓪᓕᐊᑎᑦᑎᔨᖏᑦᑕ ᑯᐊᐳᕇᓴᖓ 

ᒫᑦᓯ 23, 2007 
 

 
ᑲᑎᒪᓂᖅ ᑐᔪᕐᒥᕕᐊᓗᖕᒥ ᕗᕈᐱᓱ ᐃᓐᒥ ᐊᑐᖅᑕᐅᓚᐅᖅᐳᖅ, ᕿᑭᖅᑖᓗᑉ ᐃᒡᓗᕈᓯᖓᓂ ᐃᖃᓗᐃᑦ, ᓄᓇᕗᑦ 
ᐅᓪᓗᖓ 23-ᖑᑎᓪᓗᒍ ᒫᑦᓯᒥ ᐅᓪᓚᒃᑯᑦ 10:30-ᑎᓪᓗᒍ (ᑲᓇᖕᓇᕐᒥ), ᐊᒻᒪᓗ ᐃᓚᒋᔭᐅᔪᑦ ᐊᒻᒪ/ᐅᕝᕙᓘᓐᓃᑦ 
ᑎᓕᔭᐅᓯᒪᔪᑦ ᐃᓚᒋᔭᐅᔪᓄᑦ ᑕᐃᑲᓃᑎᓪᓗᒋᑦ ᐅᖄᓚᐅᑎᒃᑯᓪᓗ ᐱᖃᑕᐅᔪᑦ ᑯᐊᐳᕇᓴᒃᑯᑦ ᒪᓕᒐᕋᓈᖏᑎᒍᑦ. 
 
 
1. ᑲᑎᒪᓂᐅᑉ ᐱᒋᐊᖅᑎᑕᐅᓂᖓ 
 
ᒥᔅᑕ ᐅᕼᐅᖃᓐᓄᐊᖅ, ᐃᒃᓯᕙᐅᑕᕆᔭᐅᔪᖅ ᑲᑎᒪᔨᒃᑯᓐᓄᑦ ᐃᒻᒥᓂᒃ ᖃᐅᔨᒃᑲᐅᑎᓚᐅᕐᐳᖅ ᐃᓚᒋᔭᐅᔪᓄᑦ, 
ᑐᙵᓱᒃᑲᐃᓪᓗᓂ ᐊᕐᕋᒍᑕᒫᖅᓯᐅᒻᒧᑦ ᑲᑎᒪᔭᖅᑐᖅᓯᒪᔪᓕᒫᓂ ᓄᓇᕗᒥ ᓱᒃᑲᔪᒃᑯᑦ ᖃᕆᑕᐅᔭᓕᕆᔨᑦ 
ᐱᕙᓪᓕᐊᑎᑎᔨᖏᓐᓄᑦ.   
 
ᓗᕋᐃᓐ ᑖᒪᔅᒥ ᑕᑯᔭᐅᑎᑦᑎᒋᕗᖅ, ᐊᓪᓚᑦᑎ-ᑮᓇᐅᔭᓕᕆᔨ ᖃᕆᓴᐅᔭᒃᑯᑦ ᐱᕙᓪᓕᐊᑎᑦᑎᔨᒃᑯᓐᓄᑦ, 
ᑐᓴᖅᑎᑦᑎᓪᓗᓂᓗ ᐃᓚᒋᔭᐅᔪᓂ ᑖᓐᓇ ᑲᑎᒪᔾᔪᑎᓂᒃ ᑲᒪᒋᔭᖃᕐᓂᐊᕐᒪᑦ ᐊᕐᕌᒍᑕᒫᖅᓯᐅᑎᐅᔪᒧᑦ. 
 
ᐃᓚᒋᔭᐅᔪᑦ ᐅᐸᒍᑎᓯᒪᔪᑦ ᑲᑎᒪᖃᑕᐅᔭᖅᑐᖅᓯᒪᔪᑦ ᓈᓴᖅᐸᐃᑦ ᐃᖃᓗᖕᓂ. 
 
ᒥᔅ ᑖᒪᔅ ᓇᓗᓇᐃᕆᕗᖅ ᐃᓚᒋᔭᐅᔪᑦ 16 ᑲᑎᒪᔭᖅᑐᕐᓯᒪᓂᖏᓐᓂ ᐃᓚᒋᔭᐅᑐᐃᓐᓇᖅᑐᓂ. 
ᓇᓗᓇᐃᖅᓯᒋᕗᖅᑕᐅᖅ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᑕᐅᓯᕐᒥ ᐅᐸᒍᑎᓯᒪᔪᖃᕐᓂᖓᓂ, ᒥᔅᑕ ᒍᐊᓕ ᐳᐊᑐ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ. ᑕᕝᕙᓃᖃᑕᐅᖕᒥᔪᖅ ᒫᑕᓕᓐ ᖁᒻᒧᐊᒃᑐᖅ ᓄᓇᕗᑦ ᒐᕙᒪᖓᓐᓂ 
ᐱᕙᓪᓕᐊᔪᓕᕆᔨᒃᑯᑦ ᑲᑐᔾᔨᖃᑎᒌᖓᓐᓂ. ᑕᒪᒃᑮᒃ ᒥᔅᑕ ᐳᐊᑐ ᒥᔅ ᖁᒻᒧᐊᒃᑐᕐᓗ ᐃᓛᒃᑯᑦᑕᐅᖅ 
ᐃᓚᒋᔭᐅᖃᑕᐅᒋᕘᑦ.  
 
ᓇᓴᖅᑕᐅᓂᖏᑦ ᒪᓕᒃᑕᐅᓪᓗᑎᒃ, ᒥᔅ ᑖᒪᔅ ᓇᓗᓇᐃᖅᓯᕗᖅ 14 ᐃᓚᒋᔭᐅᔪᑦ ᑲᑎᒪᖃᑕᐅᔭᖅᑐᕐᓯᒪᖕᒪᑕ, 
ᐅᕝᕙᓘᓐᓃᑦ ᐅᑳᓚᐅᑎᒃᑯᑦ, ᑎᓕᓯᓯᒪᓂᕐᒥᒍᓪᓘᓐᓃᑦ. ᒥᔅᑕ ᐅᕼᐅᖃᓐᓄᐊᖅ ᐊᐱᕆᕗᖅ ᐊᑎᖏᓐᓂ 
ᑕᐃᓯᔪᓐᓇᕐᒪᖔᑕ ᑲᑎᒪᔾᔪᑎᑎᒍᑦ ᑎᑎᕋᕐᓯᒪᓂᐊᕐᒪᑕ ᐊᕐᕌᒍᑕᒫᖅᓯᐅᑎᖏᓐᓂ.  
 
ᒥᔅ ᑖᒪᔅ ᐅᑯᓂᖓ ᐊᑎᕐᓂ ᑎᑎᕋᓚᐅᖅᐳᖅ:  
 
ᒍᐊᓕ ᐳᐊᑐ 
ᒫᑕᓕ ᖁᒻᒧᐊᒃᑐᖅ 
ᓵᓇ ᑯᐊᓕ 
ᒪᐃᒃ ᔭᐃᐴᑎ 
ᔭᓐ ᕼᓐᑕᓴᓐ 
ᒪᐃᒃ ᐱᐅᕆ 
ᑕᐃᕙᑦ ᕗᓪᒍᕼᒻ 
ᐊᑕᒥ ᐃᑦᑎᐊᑦᓯᐊᖅ 
ᐃᐊᑦ ᒪᕈᔭᒪ 
ᐱᑕ ᑲᒃᑭ 

ᑎᐊᕈᓪ ᐅᕼᐅᖃᓐᓄᐊᖅ  
 
ᐊᑎᖏᑦ ᑎᑎᕋᓕᕆᕙᐃᑦ ᐅᖃᓚᐅᑎᒃᑯᑦ ᓯᑲᐃᑉᑯᑎᒍᑦ ᐱᖃᑕᐅᔪᑦ:  
 
ᐹᑐᕆᒃ ᑕᒍᕐᓈᖅ ᑲᖏᖅᖠᓂᕐᒥ 
ᐹᑉ ᒪᒃᓚᐃᓐ ᓴᓂᑭᓗᐊᕐᒥ. 
  
ᑲᑎᒪᖃᑕᐅᖕᒥᔪᑦ ᐃᓚᒋᔭᐅᒐᑎᒃ ᐅᑯᐊᖑᕗᑦ:  
ᑕᐃᔅ ᓯᒥᑦ 
ᓗᕋᐃᓐ ᑖᒪᔅ 
ᓗᓐᑕ ᕼᐅᓕ 
ᒪᐃᒃ ᕼᐃᓐ (ᑲᑎᒪᔾᔪᑎᑦ 5ᒦᓕᖅᑎᓪᓗᒋᑦ ᖃᐃᓚᐅᖅᑐᖅ)  
 
 
2. ᓇᓗᓇᐃᖅᓯᓂᖅ ᐊᕐᕌᒍᑕᒫᖅᓯᐅᑎᖃᕐᓂᐊᕐᓂᕐᒧᑦ ᖃᐅᔨᑎᑦᑎᓂᕐᒥ 
 
 
ᒥᔅᑕ ᐅᕼᐅᖃᓐᓄᐊᖅ ᓇᓗᓇᐃᖅᓯᕗᖅ ᑲᑎᒪᓂᐅᓂᐊᕐᑐᒧᑦ ᖃᐅᔨᑎᑦᑎᒋᐊᕈᑎ ᓄᓇᑦᓯᐊᕐᒥ ᐱᕙᓪᓕᐊᔪᑎᒍᑦ 
ᓴᖅᑭᔮᖅᑎᑕᐅᓚᐅᕐᒪᑦ ᒫᑦᓯ 9-ᖑᑎᓪᓗᒍ ᐅᓪᓗᖓᓗ ᑎᑎᕋᖅᑕᐅᓯᒪᓪᓗᓂ ᒫᑦᓯ 16, 2007 ᐃᓚᒋᔭᐅᔪᓂ 
ᑲᑎᒪᖃᑕᐅᖁᔨᓪᓗᓂ ᑕᐃᑲᓂ ᓇᓗᓇᐃᖅᓯᔾᔪᑎᐅᔪᒥ. ᓇᓗᓇᐃᖅᓯᒋᐊᓪᓚᒃᑲᓐᓂᕆᓪᓗᓂ ᐊᕐᕌᒍᑕᒫᖅᓯᐅᒻᒧᑦ 
ᑲᑎᒪᓂᐅᑉ ᐊᓯᐊᒍᑦ, ᑲᑎᒪᔾᔪᑎᒃᓴᐃᑦ ᑎᓕᓯᔾᔪᑎᐅᔪᓪᓗ ᒪᓕᒐᕋᓛᖅᑎᒍᑦ ᓇᓗᓇᐃᖅᓯᒪᓂᖓᒍᑦ 
ᖃᐅᔨᒃᑲᐅᑎᒋᔭᐅᓚᐅᖅᐳᑦ ᒫᑦᓯ 5ᒥ ᐃᓚᒋᔭᐅᔪᓕᒫᓄᑦ ᐊᒻᒪᓗ ᐃᓚᒋᔭᐅᓕᕈᓐᓇᖅᑐᓄᑦ ᒫᑦᓯ 19-ᕈᓚᐅᖅᑎᓐᓇᒍ 
2007 (ᐃᓚᒋᔭᐅᔪᑦ ᐊᑎᓕᐊᖅᑕᐅᓯᒪᓂᖏᑦ ᐃᓚᒋᔭᐅᓕᕈᒪᔾᔪᑎᐅᔪᓪᓗ ᒫᑦᓯ 16, 2007ᖑᑎᓪᓗᒍ ᑲᑎᒪᔨᓄᓪᓗ 
ᐊᖏᖅᑕᐅᓯᒪᓕᖅᑎᓪᓗᒋᑦ).  ᑭᖑᓪᓕᖅᐸᒥᓗ, ᓇᓗᓇᐃᖅᓯᓚᐅᕆᕗᖅ ᖃᐅᔨᑎᑦᑎᓂᖓ ᒪᓕᓚᐅᕐᒪᑦ 
ᒪᓕᒐᕋᓛᖏᓐᓂ ᑯᐊᐳᕇᓴᒃᑯᑦ, ᓄᑖᓪᓗ ᐃᓚᒋᔭᐅᓕᕈᒪᔾᔪᑎᑦ ᑭᖑᕙᖅᑐᑦ ᑲᑎᒪᔨᖑᓵᖅᑐᓄᑦ 
ᑕᑯᒃᓴᕈᖅᑎᑕᐅᒐᔭᕐᓂᖏᓐᓂ ᓯᕗᓪᓕᖅᐹᖓᓐᓂ ᑲᑎᒪᓕᖅᐸᑕ. 
 
ᐃᓚᒋᔭᐅᔪᑦ ᐊᐱᕆᕙᐅᑦ ᐊᓯᖏᓐᓂ ᐱᑕᖃᕐᒪᖔᑦ ᐱᑕᖃᖅᐸᓪᓗ ᓴᖅᑭᑕᐅᔪᓐᓇᕐᓂᐊᖅᑐᑦ ᑲᑎᒪᔾᔪᑎᐅᑉ ᐃᓗᐊᓂ 
ᐊᓯᖏᓐᓂ ᐱᔭᒃᓴᐅᔪᓂ, ᐱᖁᔨᕗᖔᖁᔨᓪᓗᓂᓗ ᑲᑎᒪᔾᔪᑎᒃᓴᑦ ᓈᒻᒪᒋᔭᐅᖁᓪᓗᒋᑦ. 
 
 
2007 ᐊᕐᕌᒍᑕᒫᖅᓯᐅᒻᒥ ᐱᖁᔨᕗᖔᕈᑎ #1 
 
ᐱᖁᔨᕗᖔᕈᑦ ᐱᒋᐊᖅᑎᑕᐅᔪᖅ ᒑᕕᓐ ᐅᐃᓪᑭᓐᓴᓐᒧᑦ, ᐊᐃᑉᐱᖅᑕᐅᓪᓗᓂ ᐃᐊᑦ ᒪᕈᔭᒪᒧᑦ, 
ᓇᒻᒪᒃᓴᖅᑐᐃᓐᓇᐅᓪᓗᑎᒡᓗ, ᐅᒥᖓ ᐱᖁᔨᕗᖓᕈᑎᒥ: 
 
ᐋᖅᑭᓕᕐᓕ ᑲᑎᒪᔾᔪᑎᒃᓴᑦ ᐊᕐᕌᒍᑕᒫᖅᓯᐅᒻᒥ ᓄᓇᕗᑦ ᓱᒃᑲᔪᒃᑯᑦ ᖃᕆᑕᐅᔭᒃᑯᑦ ᐱᕙᓪᓕᐊᑎᑦᑎᔨᒃᑯᖏᓐᓂ 
ᑕᐃᒫᒃ ᖃᐅᔨᑎᑕᐅᓂᖏᓐᓂ ᑲᑎᒪᕕᒡᔪᐊᕐᓂᖃᕐᓂᐊᕐᓂᖏᓐᓄᑦ ᓴᖅᑭᑕᐅᓚᐅᖅᑐᒥ ᒫᑦᓯ 9, 2007ᒥ 
ᐋᖅᑭᒋᐊᖅᑕᐅᓯᒪᑎᓐᓇᒍ ᓈᒻᒪᒋᔭᐅᖁᓪᓗᒋᑦ. 
 
 
3. ᖃᐅᔨᒋᐊᒃᑲᓐᓂᕐᓂᖅ ᑲᑎᒪᔭᖅᑐᕐᓯᒪᔪᑦ ᓈᒻᒪᒃᑲᓗᐊᕐᒪᖔᑕ (10% ᐃᓚᒋᔭᐅᔪᑦ ᕕᕗᐊᕆ 16, 
2005ᒥᓂᑦ) 

ᒥᔅᑕ ᐅᕼᐅᖃᓐᓄᐊᖅ ᑲᑎᒪᔭᖅᑐᖅᓯᒪᔪᑦ ᐅᓄᖅᑎᒋᔭᕆᐊᖃᕐᓂᖏᓐᓂ ᐅᖃᐅᓯᖃᓚᐅᕐᐳᖅ. ᒪᓕᒐᕋᓛᑦ 10%-
ᖏᓐᓂ ᐃᓚᒋᔭᐅᔪᓂ ᑲᑎᒪᖃᑕᐅᔭᕆᐊᖃᖅᑎᑦᑎᖕᒪᑕ ᐃᓚᐅᒋᔭᐅᔾᔪᑎᓂ ᐊᑐᓂ ᓇᖕᒥᓂᖅ ᐱᖃᑕᐅᓗᑎᒃ 
ᐅᕝᕙᓘᓐᓃᑦ ᑎᓕᓯᓯᒪᓂᒃᑯᑦ (ᑎᒃᑯᐊᖅᓯᓪᓚᕆᒃᓯᒪᑎᓪᓗᒋᑦ) ᑕᐃᑲᓂ ᑲᑎᒪᓂᐅᔪᒥ ᐅᖄᓚᐅᑎᒃᑯᓪᓘᓐᓃᑦ 
ᑲᑎᒪᖃᑕᐅᓗᑎᒃ.   
 
ᒫᑦᓯ 19, 2007-ᖑᑎᓪᓗᒍ 68-ᖑᓚᐅᖅᑐᑦ ᓄᓇᕗᒥᐅᑕᐅᔪᑦ ᐃᓚᒋᔭᐅᔾᔪᑎᑖᕈᒪᔪᑦ ᑲᑎᒪᔨᓄᓪᓗ 
ᐊᖏᖅᑕᐅᓯᒪᓪᓗᑎᒃ, ᐅᓪᓗᒥᒋᐊᒃᑲᓐᓂᖅ ᓈᓴᐅᖅᑕᐅᑎᓪᓗᒋᑦ ᐃᓚᒋᔭᐅᔪᑦ ᑲᑎᒪᔭᖅᑐᖃᑕᐅᔪᑦ 14-ᖑᖃᐅᖕᒪᑕ 
ᓈᒻᒪᓗᐊᒻᒪᕆᒃᑐᑦ 10%-ᒥ ᐅᖓᑕᐅᔾᔨᖕᒪᑕ ᓄᓇᕗᒥᐅᓂ ᐃᓚᒋᔭᐅᔪᖁᑎᖏᓐᓂ ᑲᑎᒪᔭᖅᑐᖅᓯᒪᔪᓂ 
ᐅᖄᓚᐅᑎᒃᑯᓪᓘᓐᓃᑦ ᑲᑎᒪᖃᑕᐅᔪᓂ. ᑎᑎᖃᑎᒍᑦ ᑎᓕᓯᔾᔪᑎᓂᒃ ᑐᓂᓯᔭᐅᔪᖃᓚᐅᖏᒻᒪᑦ ᓂᕈᐊᕈᔾᔭᐅᔪᒪᓂᕐᒧᑦ 
ᑲᑎᒪᖃᑕᐅᖁᔨᓂᒃᑯᓪᓘᓐᓃᑦ. ᓇᓗᓇᐃᖅᓯᕗᖅ ᐊᑕᐅᓯᕐᒥ (1) ᒐᕙᒪᒃᑯᓐᓂᖔᖅᑐᒥ ᐃᓚᒋᔭᐅᔪᒥ (ᓄᓇᕗᑦ 
ᒐᕙᒪᖓᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᑭᒡᒐᖅᑐᖅᑕᐅᑎᓪᓗᒍ) ᐊᑕᐅᓯᕐᒥᓗ (1) ᒐᕙᒪᐅᖏᑦᑐᓂᖔᖅᓯᒪᔪᓂ (ᓄᓇᕗᑦ 
ᑐᙵᕕᒃ) ᑖᒃᑯᓇᓂᖔᖅᑐᓪᓗ ᑕᕝᕙᓃᖃᑕᐅᓪᓗᑎᒃ. 
 
ᑕᒪᓐᓇ ᐱᓪᓗᒍ ᑲᑎᒪᔾᔪᑎᓂ ᐋᖅᑭᒃᑕᐅᓯᒪᖁᕙᐅᒃ ᑕᒪᓐᓇ ᓈᒻᒪᒃᓴᖏᓐᓂᕐᒧᑦ ᐃᖅᑯᓪᓕᕈᑕᐅᓚᐅᖏᓐᓂᖓ 
ᒪᓕᒐᕐᓂ ᒪᓕᒃᑎᓪᓗᒋᑦ, ᐃᓚᒋᔭᐅᔪᓂᖔᖅᓯᒪᔪᑦ ᓈᒻᒪᒋᐊᖃᕐᒪᑕ ᐊᕐᕌᒍᑕᒫᖅᓯᐅᑎᖃᖁᓪᓗᒋᑦ, ᐊᒻᒪᓗ 
ᑲᑎᒪᕕᒡᔪᐊᕐᓂᖃᕐᓂᐊᕐᓂᖓᓄᑦ ᖃᐅᔨᑎᑕᐅᑦᑎᐊᖅᓯᒪᓚᐅᕐᒪᑕ ᑕᐃᒫᒃ 2007ᒥ 
ᐊᕐᕌᒍᑕᒫᖅᓯᐅᑎᖃᕐᓂᐅᓂᐊᕐᓂᕋᖅᑕᐅᓚᐅᖅᓯᒪᑎᓪᓗᒋᑦ ᓄᓇᕗᒥ ᖃᕋᓴᐅᔭᓕᕆᓂᕐᒧᑦ ᐱᕙᓪᓕᐊᑎᑦᑎᔨᒃᑯᓐᓄᑦ. 
 
 
4. ᑲᑎᒪᔾᔪᑎᕕᓃᑦ ᕕᕗᐊᕆ 17, 2006-ᖑᑎᓪᓗᒍ ᐊᕐᕌᒍᑕᒫᖅᓯᐅᑎᖓᓐᓂ 
 
ᒥᔅᑕ ᐅᕼᐅᖃᓐᓄᐊᖅ ᓇᓗᓇᐃᖅᓯᕗᖅ ᐊᕐᕌᒍᑕᒫᖅᓯᐅᒻᒥ ᐊᑐᓚᐅᖅᓯᒪᓂᖏᓐᓂ ᕕᕗᐊᕆ 17, 2006ᖑᑎᓪᓗᒍ. 
ᒫᑦᓯ 31, 2005-ᒥ ᐃᓱᓖᑦ ᑮᓇᐅᔭᓕᕆᔾᔪᑎᐅᔪᑦ ᓈᒻᒪᒋᔭᐅᓚᐅᖅᓯᒪᔪᑦ ᐊᒻᒪᓗ ᑲᑎᒪᔨᐅᔪᑦ ᒫᓐᓇ 7-ᖑᔪᑦ ᓱᓕ 
ᐊᑕᖕᒪᑕ, ᐃᓚᖃᕐᓗᑎᒃ ᒪᕐᕉᖕᓂ ᑲᑎᒪᔨᐅᔫᖕᓂ ᑕᐃᒫᒃ ᑎᒃᑯᐊᖅᑕᐅᓯᒪᑎᓪᓗᒋᑦ ᐊᑐᓂ ᓄᓇᕗᑦ ᒐᕙᒪᒃᑯᖓᓐᓂ 
(ᐊᑕᐅᓯᖅ ᑲᑎᒪᔨ) ᐊᒻᒪᓗ ᓄᓇᕗᑦ ᑐᙵᕕᒃᑯᓐᓂ (ᐊᑕᐅᓯᖅ ᑲᑎᒪᔨ) ᑖᒃᑯᐊᒡᓗ ᒐᕙᒪᒃᑯᓐᓂᖔᖅᓯᒪᖁᓪᓗᒋᑦ 
ᐊᒻᒪᓗ ᒐᕙᒪᐅᖏᑦᑐᓂᖔᖅᓯᒪᖃᑦᑕᖁᓪᓗᒋᑦ ᐃᓚᒋᔭᐅᔪᓂ ᖃᕋᓴᐅᔭᓕᕆᓂᕐᒧᑦ ᐱᕙᓪᓕᐊᑎᑦᑎᔨᒃᑯᓐᓂ. 
ᑲᑎᒪᔾᔪᑎᕕᓂᐅᔪᑦ ᐊᕐᕌᒍᑕᒫᖅᓯᐅᑎᖃᖅᑎᓪᓗᒋᑦ ᖃᕋᓴᐅᔭᒃᑯᑦ ᑐᖃᑕᕐᕕᖓᓐᓂ ᑕᑯᓇᒐᒃᓴᐅᓪᓗᑎᒃ. ᐅᖃᐅᔾᔨᕗᖅ 
ᖃᐅᔨᑎᑦᑎᔾᔪᑎᐅᔪᓂ ᖃᕋᓴᐅᔭᒃᑯᑦ ᖃᐅᔨᒋᐊᕐᕕᒃᓴᖓᓐᓂ ᑎᑎᕋᖅᓯᒪᔪᖃᖃᑦᑕᓚᐅᕐᒪᑦ ᑲᑎᒪᔾᔪᑎᕕᓂᕐᓂ 
ᑕᑯᔪᒪᓐᓂᕈᑎᒃ. ᓈᒻᒪᒋᔭᐅᖁᓪᓗᒋᑦ ᐱᖁᔨᕗᖔᕈᑎᑎᒍᑦ ᐱᒋᐊᖅᑎᑦᑎᖁᔨᕗᑦ 2006ᒥ ᐊᕐᕌᒍᑕᒫᖅᓯᐅᑎᑦ 
ᐃᒪᐃᓕᖓᓪᓗᓂ ᐱᖁᔨᕗᖔᕈᑎ: 
 
2007 ᐊᕐᕌᒍᑕᒫᖅᓯᐅᒻᒥ ᐱᖁᔨᕗᖔᕈᑎ #2: 
 
ᐱᖁᔨᕗᖔᕈᒻᒥ ᐱᒋᐊᖅᑎᑕᐅᔪᒥ ᐊᑕᒥ ᐃᑦᑐᐊᑦᓯᐊᕐᒧᑦ, ᐊᐃᑉᐱᖅᑕᐅᓪᓗᓂ ᒫᑕᓕᓐ ᖁᒻᒧᐊᒃᑐᕐᒧᑦ, ᐊᒻᒪᓗ 
ᓈᒻᒪᒃᓴᖅᑐᐃᓐᓇᐅᑎᓪᓗᒋᑦ, ᐱᖁᔨᕗᖔᕈᑎ ᑲᔪᓯᕗᖅ ᐃᒪᐃᓕᖓᑎᓪᓗᒍ: 
 
ᐋᖅᑭᓕᕐᓕ ᑲᑎᒪᔾᔪᑎᕕᓂᐅᔪᑦ 2006ᒥ ᐊᕐᕌᒍᑕᒫᖅᓯᐅᒻᒥ ᕕᕗᐊᕆ 17, 2006ᖑᑎᓪᓗᒍ ᑕᐃᒫᒃ 
ᖃᕋᓴᐅᔭᒃᑯᑦ ᑕᑯᔭᒃᓴᕈᖅᑎᑕᐅᓯᒪᓪᓗᑎᒃ ᑲᑎᒪᔾᔪᑎᕕᓂᐅᔪᑦ ᓈᒻᒪᒋᔭᐅᖁᓪᓗᒋᑦ ᐊᖏᖅᑕᐅᖁᓪᓗᒋᓪᓗ 
ᑖᒃᑯᓄᖓ ᐃᓚᒋᔭᐅᔪᓄᑦ ᑲᑎᒪᔭᖅᑐᕐᓯᒪᔪᓄᑦ. 
 
 
5. ᐅᓂᒃᑳᕐᕕᐅᓂᖅ ᐃᓱᒪᒃᓴᖅᓯᐅᕈᑎᖃᕐᓂᕐᓗ ᐊᖓᔪᖄᑉ ᐅᓂᒃᑳᖓᓂ  

ᒥᔅᑕ ᐅᕼᐅᖃᓐᓄᐊᖅ ᐃᓇᑦᑎᓚᐅᖅᑐᖅ ᐊᖓᔪᖄᖓᓐᓂ ᓄᓇᕗᒥ ᖃᕋᓴᐅᔭᓕᕆᓂᕐᒧᑦ ᐱᕙᓪᓕᐊᔪᓕᕆᔨᖓᑦᑕ, 
ᑕᐃᕙᑦ ᓯᒥᑦ, ᐅᓂᒃᑳᖁᓪᓗᓂᐅᒃ. 
 
ᒥᔅᑕ ᓯᒥᑦ ᐅᖃᓕᒫᖅᐳᖅ ᐊᖓᔪᖄᑉ ᐅᓂᒃᑳᖓᓐᓂ NBDC-ᑯᑦ ᖃᕋᓴᐅᔭᒃᑯᑦ ᑐᖃᑕᕐᕕᖓᓃᑦᑐᒥ. ᐅᖃᐅᓯᕆᕙᐃᑦ 
ᖃᔅᓯᐅᖕᒪᖔᑕ ᐱᖃᑦᑕᕈᒪᓯᒪᔪᑦ ᖃᕋᓴᐅᔭᑎᒍᑦ, ᐃᓚᒋᔭᐅᓕᖅᓯᒪᔪᑦ ᑕᑯᓪᓗᒋᑦ ᓄᓇᕗᒥ ᓄᓇᕐᔪᐊᓕᒫᒥ 
ᖃᕋᓴᐅᔭᒃᑯᑦ ᑲᑉᐳᑎᓯᒪᓂᖅᐹᖑᖃᑕᐅᓂᕋᖅᖢᒋᑦ. ᖁᔭᒋᔭᐃᓐᓇᕆᕙᐃᑦ ᐃᑲᔪᖅᓯᒪᔪᑦ ᑎᒥᐅᔪᑦ ᐃᓄᐃᓪᓗ 
ᑲᔪᓯᑎᑦᑎᑎᐊᖃᑕᐅᔪᑦ ᑎᒥᖁᑎᒋᔭᖓᓐᓂ: ᐊᑭᓕᖅᓱᖅᑕᐅᒐᑎᒃ ᑲᑎᒪᔨᐅᔪᑦ, ᓗᕋᐃᓐ ᑖᒪᔅ, SSI Micro, 
ᐱᓗᐊᖅᑐᒥ ᔨᐊᕝ ᐱᓕᑉ, ᐊᒻᒪᓗ ᐱᓇᓱᐊᖅᑕᐅᖏᓐᓇᕐᓂᖏᑦ CSP-ᑯᓐᓄᑦ.   
 
ᐅᖃᐅᓯᕆᕙᐃᑦᑕᐅᖅ ᓯᕗᓂᒃᓴᑦᑎᓐᓂ ᐊᒃᓱᕈᕐᓇᕐᓂᐊᖅᑐᑦ, ᐱᔨᑦᑎᕋᐅᑎᓄᑦ ᐊᑭᒋᓂᐊᖅᑕᖏᑦ, 
ᐃᑲᔪᖅᑕᐅᖃᑦᑕᕐᓗᑎᒃ ᐊᑭᑭᓪᓕᒋᐊᖅᓯᒪᑎᑦᑎᓂᖅ, ᐊᒻᒪᓗ ᐊᒥᒐᖅᓯᓂᖏᑦ ᐃᑭᖅᑐᓂᕐᓴᒥ ᖃᕋᓴᐅᔭᑎᒍᑦ 
ᐊᖅᑯᑎᖃᕐᓂᑎᑦᑎᓂᕐᒧᑦ ᐊᑭᓕᐅᑎᒃᓴᓄᑦ. ᓇᓗᓇᐃᖅᐸᐅᒃ ᕿᓂᖅ ᐅᓪᓗᒃᑯᑦ ᐊᑐᖅᑕᐅᓗᐊᒪᔮᖃᑦᑕᕐᒪᑦ - 
ᖃᓄᐃᑦᑐᓐᓇᕐᓂᖏᓐᓂᓗ ᐅᓂᒃᑳᖃᖅᐳᖅ. ᐋᖅᑭᒍᑎᖃᕈᓐᓇᖅᑐᑦ ᓴᖅᑭᑎᑦᑎᒃᑲᓂᕐᓗᑎᒃ ᑮᓇᐅᔭᓕᐅᕈᑎᒃᓴᓂ 
ᓯᓚᑎᑦᑎᓐᓂ ᐃᑲᔪᖅᑕᐅᖏᓪᓗᑕ ᐊᖑᒻᒪᑎᓕᖁᓪᓗᑕ ᐊᑭᓕᕆᐊᖃᕐᓂᖓᓄᑦ. ᑐᓴᖅᑎᑦᑎᕗᖅ ᑕᐃᒃᑯᐊ 
ᐱᕈᖅᑎᑕᒃᓴᓂ ᐱᕕᒋᓯᒪᔭᖏᓐᓄᑦ ᐅᑎᕐᕕᖃᕆᐊᖃᕐᓂᐊᕐᒪᑕ ᓯᕗᓂᒃᓴᑦᑎᓐᓄᑦ ᐱᕈᖅᐸᓪᓕᐊᒍᑎᖃᖁᓪᓗᒍ ᐊᒻᒪ 
ᐱᔨᑦᓯᕋᕈᑎᑦ ᐊᖑᒻᒪᑎᒋᐊᖁᓪᓗᒋᑦ. NBDC-ᑯᑦ ᐋᖅᑭᒃᓯᒪᖕᒪᑕ ᑕᐃᒪᐃᓕᐅᕈᓐᓇᖁᓪᓗᒋᑦ.  
 
ᒥᔅᑕ ᐅᕼᐅᖃᓐᓄᐊᖅ ᖁᔭᓐᓇᒦᖅᐳᖅ ᒥᔅᑕ ᓯᒥᑦᒥ ᐅᓂᒃᑳᕐᓂᖓᓄᑦ. ᐊᐱᖅᑯᑎᒃᓴᖅᑕᖃᓚᐅᖏᑐᖅ.  
 
6. ᐅᓂᒃᑳᕐᕕᐅᓂᖅ ᐃᓱᒪᒃᓴᖅᓯᐅᕈᑎᖃᕐᓂᕐᓗ ᑯᐊᐳᕇᓴᐅᑉ ᑮᓇᐅᔭᓕᕆᔾᔪᑎᖏᓐᓂ ᐊᕐᕌᒍᒧᑦ 

ᐃᓱᓕᑦᑐᒧᑦ ᒫᑦᓯ 31, 2006, ᐊᒻᒪᓗ ᑮᓇᐅᔭᓂ ᓈᓴᐃᔨᒃᑯᑦ ᐅᓂᒃᑳᖓ 
 
ᒥᔅᑕ ᐅᕼᐅᖃᓐᓄᐊᖅ ᐅᖃᐅᓯᕆᕙᐃᑦ ᑯᐊᐳᕇᓴᐅᑉ ᑮᓇᐅᔭᓕᕆᔾᔪᑎᖏᓐᓂ. ᓇᓗᓇᐃᖅᐸᐅᒃ ᑮᓇᐅᔭᓕᕆᓂᕐᒧᑦ 
ᓈᓴᐃᔨᑦ ᐅᓂᒃᑳᖓ ᐅᓪᓗᖃᖅᑐᖅ ᔪᓚᐃ 24, 2006ᒥ ᐊᒻᒪᓗ ᑮᓇᐅᔭᓕᕆᔾᔪᑎᐅᔪᑦ ᐊᕐᕌᒍᒧᑦ ᐃᓱᓕᑦᑐᒧᑦ ᒫᑦᓯ 
31, 2005 ᐃᓕᔭᐅᓯᒪᖕᒪᑕ NBDC-ᑯᑦ ᖃᕋᓴᐅᔭᒃᑯᑦ ᐅᐸᒐᖓᓐᓄᑦ ᐃᓚᒋᔭᐅᔪᓪᓗ ᑕᑯᔭᒃᓴᖏᓐᓂ 
ᑐᒃᓯᕋᖃᑦᑕᖅᓯᒪᖕᒪᑕ 2006ᒧᖓᔪᓂ ᑮᓇᐅᔭᓕᕆᔾᔪᑎᐅᔪᓂ ᑲᑎᒪᓂᒃᑯᑦ ᓈᒻᒪᒋᔭᐅᖁᓪᓗᒋᑦ.  
 
ᐊᐱᕆᓕᕆᕗᖅ ᒥᔅ ᑖᒪᔅᒥ ᓇᓗᓇᐃᖅᓯᖁᓪᓗᓂᐅᒃ ᑮᓇᐅᔭᓕᕆᔾᔪᑎᑦ ᐋᖅᑭᒃᓯᒪᓂᕆᔭᖏᓐᓂ ᖃᓄᐃᒻᒪᓪᓗ 
ᐱᖓᓱᓂ ᐊᔾᔨᒋᖏᑦᑐᓂ ᑮᓇᐅᔭᓕᕆᔪᓂ ᐱᑕᖃᕐᒪᖔᑦ. 
 
ᒥᔅ ᑖᒪᔅ ᓇᓗᓇᐃᖅᓯᕗᖅ ᓄᓇᕗᒥ ᖃᕋᓴᐅᔭᒃᑯᑦ ᐱᕙᓪᓕᐊᔪᓕᕆᔨᐅᔪᑦ ᓇᖕᒥᓂᖅ ᑮᓇᐅᔭᓕᐅᖅᑎᐅᒐᑎᒃ 
ᑎᒥᐅᖕᒪᑕ ᓇᖕᒥᓂᕐᓗ ᑮᓇᐅᔭᓕᕆᔾᔪᑎᖏᓐᓂ ᐱᖃᓲᖑᓪᓗᑎᒃ. ᓄᓇᕗᒥ ᖃᕋᓴᐅᔭᕐᓄᑦ ᐱᕙᓪᓕᐊᔪᓕᕆᔨᑦ 
ᑮᓇᐅᔭᓕᕆᔾᔪᑎᖏᑦ ᐱᖁᑎᖏᓐᓂ ᑕᑯᒃᓴᐅᑎᑦᑎᖕᒪᑕ ᑎᒍᒥᐊᖅᑕᐅᓂᖏᓐᓂ 100% ᑮᓇᐅᔭᓕᐅᖅᑎᐅᓪᓗᑎᒃ 
ᐱᒋᔭᐅᓂᖏᓐᓄᑦ ᓄᓇᕗᑦ Broadband-ᑯᓐᓄᑦ. ᑕᒪᒃᑮᒃ ᑮᓇᐅᔭᓕᐅᖅᑎᐅᖏᑦᑐᑦ ᑮᓇᐅᔭᓕᐅᖅᑎᓪᓗᒍ ᓇᖕᒥᓂᖅ 
ᑮᓇᐅᔭᓕᕆᔾᔪᑎᖃᕆᐊᖃᕐᒪᑕ ᐊᒻᒪᓗ ᐱᖓᔪᖓᑦ ᑖᒃᑯᐊ ᑲᑎᑕᐅᓯᒪᑎᓪᓗᒋᑦ ᐊᑕᐅᑦᑎᒧᑦ 
ᑮᓇᐅᔭᓕᕆᔾᔪᑎᐅᓪᓗᓂ. ᑕᑯᒋᐊᖅᑎᑦᑎᒋᕗᖅ ᐃᓚᒋᔭᐅᔪᓂ ᒪᒃᐱᖅᑐᒐᕐᒧᑦ ᑮᓇᐅᔭᓕᕆᔾᔪᑎᐅᔪᓕᒫᑦ 
ᐱᓕᕆᐊᖏᓐᓄᑦ ᖃᓄᐃᑉᐸᓪᓕᐊᓂᕆᔭᖏᓐᓄᓪᓗ ᓇᓗᓇᐃᔭᖅᓯᒪᑦᑎᐊᕐᒪᑕ, ᐊᐱᖅᑯᑎᒃᓴᖃᖅᑕᖃᖅᐸᑦ 
ᐊᐱᕆᔭᐅᔪᒪᓪᓗᓂ.  
 
ᒥᔅ ᑖᒪᔅ ᓇᓗᓇᐃᖅᓯᕗᖅ ᑲᑎᒪᔨᕋᓛᑦ ᐱᔭᕆᐊᑭᓪᓕᑎᕆᔨᐅᔪᑦ ᑲᑎᒪᔨᓄᑦ ᕿᒥᕐᕈᔨᒃᓴᐅᖁᓪᓗᒋᑦ 
ᑮᓇᐅᔭᓕᕆᔾᔪᑎᓂ ᐱᓕᕆᖃᑎᖃᕐᓂᐊᕐᓗᑎᒃ ᑮᓇᐅᔭᓕᕆᔨᒻᒪᕆᖕᓂ ᓈᓴᐃᔨᐅᔪᓂ, ᑲᑎᒪᔨᐅᔪᑦ 
ᖃᐅᔨᒪᑎᑕᐅᑦᑎᐊᖁᓪᓗᒋᑦ ᖃᓄᖅ ᑐᑭᖃᕐᒪᖔᑕ ᑮᓇᐅᔭᓕᕆᔾᔪᑎᐅᔪᑦ. ᕿᒥᕐᕈᔨᐅᔪᑦ ᑲᑎᒪᔨᕋᓛᑦ 
ᐃᓱᒪᓕᐅᕆᓚᐅᕐᑐᑦ ᑲᑎᒪᔨᐅᔪᓕᒫᑦ ᓈᒻᒪᒃᓴᖁᓪᓗᒋᑦ.  
 
ᐊᐱᖅᑯᑎᒃᓴᖅᑕᖃᖏᓐᓂᖓᓄᑦ, ᒥᔅᑕ ᐅᕼᐅᖃᓐᓄᐊᖅ ᖁᔭᓐᓇᒦᕐᐳᖅ ᒥᔅ ᑖᒪᔅ ᑕᑯᒋᐊᖅᑎᑦᑎᓂᖓᓄᑦ.  

ᐱᖁᔨᕗᖔᖁᔨᓕᕆᕗᖅ ᐃᒪᐃᓕᖓᓪᓗᓂ: 
 
2007 ᐊᕐᕌᒍᑕᒫᖅᓯᐅᒻᒥ ᐱᖁᔨᕗᖔᕈᑎ #3: 
 
ᐱᖁᔨᕗᖔᕈᒻᒥ ᒐᕕᑦ ᐅᐃᓪᑭᓐᓴᓐᒧᑦ ᐱᒋᐊᖅᑎᑕᐅᓯᒪᔪᒧᑦ, ᐊᐃᑉᐱᖅᑕᐅᓪᓗᓂ ᐊᑕᒥ ᐃᑦᑐᐊᑦᓯᐊᕐᒧᑦ, 
ᓈᒻᒪᒃᓴᖏᑦᑐᖃᕋᓂ ᑲᔪᓯᔪᖅ, ᐃᒪᐃᑦᑐᒥ ᐱᖁᔨᕗᖔᕈᒻᒥ ᑭᖑᓂᑦᑎᐊᖓᒍᑦ ᒪᒃᓕᑕᐅᓚᐅᕐᐳᖅ: 
 
ᐋᖅᑭᓕᕐᓕ ᑮᓇᐅᔭᓕᕆᓂᕐᒧᑦ ᓇᓴᐅᔨᑉ ᐅᓂᒃᑳᖓ ᒪᑲᐃ ᓚᓐᑕᐅᑯᓐᓂ ᔪᓚᐃ 24, 2006ᖑᑎᓪᓗᒍ, 
ᓈᓴᖅᑕᐅᓯᒪᔪᓪᓗ ᑮᓇᐅᔭᓕᕆᔾᔪᑎᑦ ᑯᐊᐳᕇᓴᒃᑯᓐᓄᑦ ᐊᕐᕌᒍᒧᑦ ᐃᓱᓕᑦᑐᒧᑦ ᒫᑦᓯ 31, 2006, ᓈᒻᒪᒋᔭᐅᕗᑦ 
ᐊᖏᖅᑕᐅᓪᓗᑎᒡᓗ ᑲᑎᒪᔨᓄᑦ, ᐊᒻᒪᓗ ᒪᕐᕉᒃ ᑲᑎᒪᔩᒃ ᐊᑎᓕᐅᕈᓐᓇᖅᑎᑕᐅᔪᑦ ᑯᐊᐳᕇᓴᒃᑯᓐᓂ ᐱᒍᔾᔨᓗᑎᒃ.  
 
7.   ᓂᕈᐊᕐᓂᖅ ᓄᑖᓂ ᑲᑎᒪᔨᒃᓴᓂ  
 
ᒥᔅᑕ ᐅᕼᐅᖃᓐᓄᐊᖅ ᓇᓗᓇᐃᖅᓯᕗᖅ ᐃᓚᒋᔭᐅᔪᑦ ᐊᐅᓪᓚᖅᑎᑦᓯᕕᐅᔪᖕᒪᑕ ᖃᕋᓴᐅᔭᒃᑯᑦ ᑎᑎᖃᐅᓯᐊᕆᑎᑎᒍᑦ 
ᓂᕈᐊᖁᓪᓗᒋᑦ 7ᓂ ᑲᑎᒪᔨᐅᔪᓂ. ᑲᑎᒪᔨᑦ ᐃᖅᑲᐃᓯᔭᐅᕗᑦ ᓱᒃᑲᔪᒃᑯᑦ ᐊᐅᓪᓚᖅᑎᑦᑎᔭᕆᐊᖃᕐᓂᖏᓐᓂ ᒪᑲᐃ 
ᓚᓐᑕᐅᑯᓐᓄᑦ, ᐃᖃᓗᖕᓃᑉᐸᑕᓗ ᐃᖃᓗᖕᓄᑦ ᑕᐃᑯᖓᐅᑎᓗᒋᑦ, ᐅᕝᕙᓘᓐᓃᑦ ᑕᒪᒃᑮᒃ ᐴᕆᐊᖅᑐᕐᓗᒋᑦ ᑕᐃᑯᖓ 
(ᑕᒪᒃᑮᒃ ᑎᑎᕋᕐᕕᒃᓴᐃᑦ) ᐴᒃᓴᒧᑦ ᐊᑐᐃᓐᓇᕈᖅᑕᐅᓯᒪᔪᒧᑦ ᐊᕐᕌᒍᑕᒫᖅᓯᐅᒻᒥ ᑲᑎᒪᓂᖃᖅᑎᓪᓗᒋᑦ. ᓂᕈᐊᕈᑕᐅᔪᑦ 
ᑭᒡᓕᖃᕐᓂᐊᖅᑐᑦ 12:30 ᑲᓇᖕᓇᐅᑉ ᓯᕿᕐᖑᔭᖓ ᒪᓕᒡᓗᒍ, ᑭᖑᓂᐊᒍᑦ ᐱᒃᑲᓐᓂᔾᔮᖏᑦᑐᑦ. ᐅᖃᐅᔾᔨᕗᖅ 
ᑲᑎᒪᕕᒡᔪᐊᕐᓂᖃᖅᑎᓪᓗᒋᑦ ᐴᖃᐃᕕᒃ ᑮᒃᑕᐅᓂᐊᕐᒪᑦ 12:30-ᒥ, ᐊᒻᒪᓗ ᒪᑲᐃ ᓚᓐᑕᐅᒃᑯᓐᓅᖅᑕᐅᓗᓂ 
ᓈᓴᐃᖁᓪᓗᒋᑦ ᑕᐃᑲᓂ.  
  
ᒥᔅᑕ ᐅᕼᐅᖃᓐᓄᐊᖅ ᓇᓗᓇᐃᖅᓯᕗᖅ 7 ᓂᕈᐊᖅᑕᐅᔪᑦ ᑲᑎᒪᔨᒃᓴᐅᓂᕐᒧᑦ ᐊᑯᓂᐅᓂᖏᑦ ᐊᑯᓐᓂᖃᐅᕐᓂᐊᕐᒪᑕ, 
ᑕᐃᒫᒃ ᐱᖁᔨᕗᖔᕈᑕᐅᓚᐅᖅᓯᒪᔪᖅ ᒪᓕᒃᓗᒍ ᐊᕐᕌᒍᑕᒫᖅᓯᐅᒻᒥ 2006. ᑎᓴᒪᑦ ᑲᑎᒪᔨᑦ ᐅᑭᐅᖕᓄᑦ ᒪᕐᕉᖕᓄᑦ (2) 
ᐊᑕᓂᐊᕐᑐᑦ, ᐱᖓᓱᑦ ᑲᑎᒪᔨᑦ ᐅᑭᐅᓄᑦ ᐱᖓᓱᓄᑦ. ᓂᕈᐊᒐᒃᓴᐃᑦ ᐊᒥᓲᓂᖅᐹᓄᑦ ᓂᕈᐊᖅᑕᐅᔪᑦ 
ᓂᕈᐊᕈᓐᓇᖅᑎᑕᐅᓂᐊᖅᑐᑦ ᖃᓄᖅ ᐊᑯᓂᐅᑎᒋᔪᒥ ᐊᑕᔪᒪᓂᐊᕐᒪᖔᑕ ᑲᑎᒪᔨᐅᓂᕐᒧᑦ, (ᐅᑭᐅ ᒪᕐᕉᒃ 
ᐱᖓᓱᓪᓘᓐᓃᑦ) ᐊᒻᒪᓗ ᐊᑐᓂ ᑲᑎᒪᔨᐅᔪᑦ ᐊᑕᐃᓐᓇᕐᓂᐊᕐᓗᑎᒃ ᐃᓱᓕᕝᕕᒃᓴᖏᑦ ᓄᖑᓐᓇᓱᖕᓂᖏᓐᓂ. 
 
ᓂᕈᐊᕈᑕᐅᔪᑦ ᓈᓴᖅᑕᐅᔭᕇᖅᐸᑕ ᒪᑲᐃ ᓚᓐᑕᐅᑯᓐᓄᑦ, ᓂᕈᐊᖅᑕᐅᔪᑦ ᑐᓴᖅᑎᑕᐅᒐᔭᕐᑐᑦ ᖃᕋᔭᐅᒃᑯᑦ 
ᑎᑎᕋᕐᕕᐅᓗᑎᒃ, ᐱᖓᓱᑦ ᑖᒃᑯᐊ ᐊᒥᓲᓂᖅᐹᓄᑦ ᓂᕈᐊᖅᑕᐅᔪᑦ ᓇᓪᓕᐅᓂ ᑲᑎᒪᔨᐅᓂᕐᒥ ᐅᑯᓂᐅᓂᖃᖅᑐᒥ 
ᐊᐱᕆᔭᐅᒐᔭᕐᐳᑦ. ᑖᒃᑯᐊᓕ ᐊᒥᐊᒃᑯᖏᑦ ᐃᓱᒪᕐᓱᕐᕕᖃᕋᔭᕋᑎᒃ ᐊᑯᓂᐅᓂᕆᔪᒪᔭᖏᓐᓂ. ᖃᐅᔨᑎᑕᐅᒐᔭᕐᐳᑦ 
ᐃᓚᒋᔭᐅᔪᑦ ᑭᒃᑯᑦ ᓂᕈᐊᕐᑕᐅᖕᒪᖔᑕ ᐊᒻᒪᓗ ᖃᓄᖅ ᐊᑯᓂᐅᑎᒋᔪᒥ ᐊᑕᕕᖃᕋᔭᕐᒪᖔᑕ ᒫᑦᓯ 26th 
ᐱᓇᓱᐊᕈᓯᖓᓐᓂ.  
 
ᑲᑎᒪᔨᑦ ᐃᓕᓴᕐᓯᓚᐅᕆᕗᑦ ᓴᓐ ᐃᑎᓐᓄᐊᖅ-ᐃᑦᕗᑦᔅ ᑎᒃᑯᐊᖅᑕᐅᓯᒪᓚᐅᕐᒪᑦ ᓄᓇᕗᑦ ᑐᙵᕕᒃᑯᓐᓄᑦ, ᑖᓐᓇᓗ 
ᒐᕙᒪᒃᑯᓐᓂᖔᖅᓯᒪᖏᑦᑐᑐᓂᖓᓄᑦ ᑎᒃᑯᐊᖅᓯᔪᓐᓇᕐᑐᖅ ᑲᑎᒪᔨᐅᖁᔭᖓᓂ, ᑖᓐᓇ ᑎᒥᐅᔪᖅ ᖃᐅᔨᒃᑲᐃᓚᐅᕐᒪᑦ 
ᑎᑎᖃᑎᒍᑦ ᑖᓐᓇ ᐲᖅᑕᐅᖁᓪᓗᒍ ᑲᑎᒪᔨᐅᕕᖓᓐᓂ ᕕᕗᐊᕆ 16, 2007ᒥ ᐱᒋᐊᕐᓗᓂ 
ᐃᓇᖏᖅᑎᒃᓴᖃᖏᓐᓂᕋᖅᖢᒍᓗ ᒫᓐᓇᐅᓂᖓᓂ. ᑎᒃᑯᐊᖅᑕᐅᓯᒪᔪᖅᑕᐅᖅ ᓄᓇᕗᑦ ᒐᕙᒪᖓᓐᓂ 
ᐱᕙᓪᓕᐊᔪᓕᕆᔨᒃᑯᑦ ᐱᓕᕆᕕᖓᓐᓂ, ᒪᑕᓕᓐ ᖁᒻᒧᐊᒃᑐᖅ, ᑖᓐᓇᑑᓂᖓᓄᑦ ᒐᕙᒪᖓᑦ ᓄᓇᕗᒥ 
ᑲᔪᓯᓂᐊᕐᓂᕋᐃᓪᓗᑎᒃ ᑲᑎᒪᔨᐅᖁᔭᖓᓂ ᑖᔅᓱᒥᖓ. ᐱᖁᔨᕗᖔᕈᑎᖃᑕᖏᑦᑐᖅ ᖃᓄᐃᓕᐅᕈᑕᐅᔪᒃᓴᖅᑕᖃᕋᓂᓗ 
ᒫᓐᓇᐅᔪᖅ ᑖᒃᑯᐊ ᐱᓪᓗᒋᑦ.  

8. ᑎᓕᓯᓂᖅ ᑮᓇᐅᔭᓕᕆᔨᓂ ᓈᓴᐃᔨᒃᓴᓂ ᐊᒻᒪᓗ ᐱᔪᓐᓇᖅᑎᑦᑎᓂᖅ ᑲᑎᒪᔨᓂᖓ ᐋᖅᑭᒃᓯᖁᓪᓗᒋᑦ 
ᐊᑭᓕᖅᓱᕐᑕᐅᓂᒃᓴᖏᓐᓂ 
 
ᒥᔅᑕ ᐅᕼᐅᖃᓐᓄᐊᖅ ᑐᓴᖅᑎᑦᑎᕗᖅ ᐃᓚᒋᔭᐅᔪᑦ ᐅᖃᐅᔾᔭᐅᓯᒪᖕᒪᑕ ᐱᖁᔭᓕᕆᔨᖓᓐᓄᑦ ᐃᓚᒋᔭᐅᔪᑦ 
ᑎᓕᓯᓗᑎᒃ ᑎᒃᑯᐊᖅᓯᔭᕆᐊᖃᕐᓂᖏᑦ ᑯᐊᐳᕇᓴᐅᑉ ᑮᓇᐅᔭᓕᕆᓂᕐᒧᑦ ᓈᓴᐃᔨᒋᓂᐊᖅᑕᖏᓐᓂ ᐊᒻᒪᓗ 
ᓈᒻᒪᒋᓗᒋᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᖑᔪᑦ ᑕᐃᒫᒡᓗ ᐊᕐᕌᒍᓂᐊᖅᑐᒧᑦ ᑎᓕᔭᐅᖃᑦᑕᕆᐊᖃᕐᒪᑕ ᐅᓂᒃᑳᖏᓪᓗ 
ᓈᒻᒪᒋᔭᐅᖃᑦᑕᕆᐊᖃᓱᖑᓪᓗᑎᒃ.  
ᐱᖁᔨᕗᖔᖁᔨᓕᕆᕗᖅ ᐃᒪᐃᓕᖓᓪᓗᓂ: 
 
2007 ᐊᕐᕌᒍᑕᒫᖅᓯᐅᒻᒥ ᐱᖁᔨᕗᖔᕈᑎ #4: 
 
ᐱᖁᔨᓄᖔᕈᑎ ᐱᒋᐊᖅᑎᑕᐅᔪᖅ ᒪᐃᒃ ᐱᐅᕆᒧᑦ, ᐊᐃᑉᐱᖅᑕᐅᓪᓗᓂ ᐃᐊᑦ ᒪᕈᔭᒪᒧᑦ, ᑲᔪᓯᓪᓗᓂᓗ, 
ᐱᖁᔨᕗᖔᕈᑎ ᐃᒪᐃᓕᖓᑎᓪᓗᒍ: 
 
ᐋᖅᑭᓕᕐᓕ ᒪᑲᐃ ᓚᓐᑕᐅᒃᑯᑦ, ᑎᒃᑯᐊᖅᑕᐅᓯᒪᖁᓪᓗᒋᑦ, ᓈᓴᐃᔨᒃᓴᐅᓂᖏᓐᓂ ᑮᓇᐅᔭᓕᕆᔾᔪᑎᓂ 
ᑯᐊᐳᕇᓴᐅᔪᒧᑦ ᐊᕐᕌᒍᑕᒫᖅᓯᐅᒻᒥ ᑲᑎᒪᓂᐅᓂᐊᓛᕐᑐᖅ ᑎᑭᓐᓇᓱᖕᓂᖓᓂ ᐃᓇᖏᖅᑎᖏᓪᓘᓐᓃᑦ 
ᓇᓗᓇᐃᖅᓯᓇᓱᖕᓂᖏᓐᓂ, ᐊᑭᓕᖅᓱᕐᑕᐅᓂᖏᓪᓗ ᐱᔨᑦᓯᕋᕐᓂᖏᓐᓄᑦ ᑲᑎᒪᔨᓄᑦ ᐋᖅᑭᒃᑕᐅᓂᐊᕐᓗᑎᒃ, 
ᑕᐃᒫᒡᓗ ᐋᖅᑭᒃᑕᐅᓂᖏᑦ ᑲᑎᒪᔨᐅᔪᑦ ᐋᖅᑭᒃᓯᒋᐊᕈᓐᓇᕐᓗᑎᒃ ᐱᔪᓐᓇᕐᑎᑕᐅᓂᖃᕐᓗᑎᒡᓘᓐᓃᑦ 
ᑕᐃᒪᐃᓕᐅᕆᐊᒃᓴᖅ.  
 
  
9. ᐱᓕᕆᐊᖃᕐᓂᖅ ᓴᖅᑭᑦᑐᓂᒃ ᐊᓯᖏᓐᓂᓘᓐᓃᑦ ᐱᔭᒃᓴᐅᔪᓂ ᑲᑎᒪᓂᐅᑉ ᐃᓗᐊᓂ ᐅᕝᕙᓘᓐᓃᑦ 

ᐱᔭᕇᖅᐸᓪᓕᐊᓂᖅ 
 
ᒥᔅᑕ ᐅᕼᐅᖃᓐᓄᐊᖅ ᐊᐱᕆᓕᕐᐳᖅ ᑲᑎᒪᔭᕐᑐᖅᓯᒪᔪᓄᑦ ᐊᓯᖏᓐᓂ ᑲᑎᒪᔾᔪᑎᒃᓴᕐᑕᖃᕐᒪᖔᑦ 
ᐃᓚᒋᐊᖅᓯᔪᒪᔪᖃᕐᒪᖔᓪᓗ ᑲᑎᒪᓂᐅᔪᒧᑦ. 
 
ᓇᓗᓇᐃᕆᕗᖅ ᑕᒪᒃᑯᐊ ᐱᖁᔨᕗᖔᕈᑎᑎᒍᑦ ᓴᖅᑭᑕᐅᔭᕆᐊᑐᖏᒻᒪᑕ, ᐃᓚᒋᔭᐅᔪᓪᓗ ᖃᓄᐃᑦᑐᑐᐃᓐᓇᒥ 
ᐅᖃᐅᓯᖃᕈᒪᒍᑎᑦ ᒫᓐᓇ ᐱᕕᖃᕐᓂᖏᓐᓂ.   
 
ᒥᔅᑕ ᐃᑦᑐᐊᑦᓯᐊᖅ ᐅᖃᐅᔾᔨᕗᖅ ᒪᓕᒐᕋᓛᕐᑎᒍᑦ, ᐋᖅᑭᒃᓯᒪᓂᖅᑕᖃᕐᒪᑦ ᐊᕕᒃᑐᖅᓯᒪᓂᐅᔪᓂ ᓄᓇᐃᑦ 
ᑭᒡᒐᖅᑐᕐᑕᐅᕕᖃᕆᐊᖃᕐᓂᖏᓐᓂ ᓄᑖᓂ ᑲᑎᒪᔨᖑᕐᑐᓂ. 
 
ᒥᔅᑕ ᓯᒥᑦ ᓇᓗᓇᐃᕐᓯᕗᖅ ᒪᓕᒐᕋᓛᑎᒍᑦ ᓈᓴᕐᑕᐅᓕᕐᑎᓪᓗᒋᑦ ᓂᕈᐊᕈᑕᐅᔪᑦ, ᑕᐃᒃᑯᐊ ᓈᓴᐃᔨᐅᔪᑦ ᓄᓇᐃᑦ 
ᐊᕕᒃᑐᕐᓯᒪᓂᖏᓐᓂ ᓈᒻᒪᒃᑎᑦᑎᒋᐊᕋᔭᕐᓂᖏᓐᓂ. ᑕᐃᒪᐃᖕᒥᖕᒪᑕ ᐊᑯᓐᓂᓕᖕᓂ ᑭᖑᓕᕇᒃᑐᓂ 
ᑲᑎᒪᔨᐅᕕᖃᕐᑐᒃᓴᑦ.  
 
ᒥᔅ ᑖᒻᓴᓐ ᓇᓗᓇᐃᕐᓯᒋᕗᖅ ᒪᓕᒐᕋᓛᕐᑎᒍᑦ ᒪᕐᕉᒃ ᐅᖓᑖᓂ ᓄᓇᓕᐅᔪᒥ ᐊᑕᐅᑦᑎᒥᖔᕐᑐᖃᕆᐊᖃᖏᒻᒪᑦ, 
ᐊᑕᐅᓯᕐᒥᖔᓗᐊᕐᑐᐊᓗᖁᓇᒋᑦ ᑲᑎᒪᔨᐅᔪᓂ. 
 
10. ᑲᑎᒪᓂᐅᑉ ᓄᖃᕐᓂᖓ 
 
ᒥᔅᑕ ᐅᕼᐅᖃᓐᓄᐊᖅ ᐊᓯᖏᓐᓂ ᑲᑎᒪᔾᔪᑎᒃᓴᕐᑕᖃᖏᑉᐸᑦ, ᑲᑎᒪᓂᐅᔪᖅ ᒪᑐᔪᓐᓇᕐᓯᓂᖓᓂᒃ. ᖁᔭᓕᕗᖅ 
ᑕᐃᒃᑯᓂᖓ ᑯᐊᐳᕇᓴᒃᑯᑦ ᐱᔭᒃᓴᖏᓐᓂ ᑲᔪᓯᑎᑦᑎᓯᒪᔪᓂ ᐊᒻᒪᓗ ᑕᐃᒪᓐᓇ ᓱᓕ ᐃᑲᔪᕐᑕᐅᒃᑲᓐᓂᖁᕙᐃᑦ 
ᓄᓇᕗᒥ ᖃᕋᓴᐅᔭᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᐅᔪᓂ ᑖᒃᑯᓇᖓᑦ ᐃᓚᒋᔭᐅᔪᓕᒫᓂ 
ᓯᕗᓂᒃᓴᑦᑎᓐᓂ.  

ᐱᖁᔨᕗᖔᖁᔨᓕᕆᕗᖅ ᐃᒪᐃᓕᖓᓪᓗᓂ: 
 
2004 ᐊᕐᕌᒍᑕᒫᖅᓯᐅᒻᒥ ᐱᖁᔨᕗᖔᕈᑎ #5: 
 
ᐱᖁᔨᕗᖔᕈᒻᒧᑦ ᐱᒋᐊᕐᑎᑕᐅᔪᖅ ᒑᕕᓐ ᐅᐃᓪᑭᓐᓴᓐ, ᐊᐃᑉᐱᕐᑕᐅᓪᓗᓂ ᐲᑕ ᑲᒃᑭᖕᒧᑦ, ᓈᒻᒪᒃᓴᕐᑐᐃᓐᓇᐅᑎᓪᓗᒋᑦ, 
ᐱᖁᔨᕗᖔᕈᑎᓕᐅᓚᐅᕐᐳᑦ ᐃᒪᐃᓕᖓᔪᒥ: 
 
ᐋᖅᑭᓕᕐᓕ 2007ᒥ ᐊᕐᕋᒍᑕᒫᕐᓯᐅᑎᒧᑦ ᑲᑎᒪᓂᐅᔪᖅ ᓄᓇᕗᒥ ᓱᒃᑲᔪᒃᑯᑦ ᖃᕆᓴᐅᔭᓕᕆᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴᖓᑦ ᒪᑐᔭᐅᖁᓪᓗᒍ. 
 
 
 
 ____________________________ __________________________ 
ᐃᒃᓯᕙᐅᑕᕆᔭᐅᔪᖅ ᑲᑎᒪᓂᕐᒧᑦ ᐊᓪᓚᑦᑎ ᑲᑎᒪᓂᐅᔪᒧᑦ 
ᑎᐅᕈᓪ ᐅᕼᐅᖃᓐᓄᐊᖅ     ᓗᕋᐃᓐ ᑖᒪᔅ 


